
Innovatsion ustunlik: Googleʼning "20% vaqt" qoidasi va IT Parkdagi mahalliy startaplarda 

qoʻllaniladigan moslashuvchan boshqaruv (Agile) metodologiyalari xodimlarning intellektual 

salohiyatini kapitallashuvga aylantiradi. Bu tashkilotga bozorda unikal, yuqori texnologik 

mahsulotlar bilan peshqadam boʻlish imkonini beradi. Narx va sifat boʻyicha raqobatbardoshlik: IT 

Park korxonalarida xodimlarning doimiy oʻqitilishi (upskilling) mehnat unumdorligini oshirib, 

mahsulot va xizmatlar tannarxini tushiradi (cost leadership). Shuningdek, yuqori malaka ish 

jarayonidagi xatolarni kamaytirib, mijozlar sodiqligini va brend nufuzini mustahkamlaydi. 

Xulosa qilib aytganda, zamonaviy iqtisodiy voqelikda inson kapitaliga yoʻnaltirilgan 

mablagʻlarga majburiy korporativ xarajat emas, balki tashkilot kelajagini belgilovchi eng yuqori  

strategik investitsiya sifatida qarash lozim. Google va IT Park kabi innovatsion ekotizimlar tajribasi 

shuni isbotlaydiki, inson resurslarini boshqarishning ilgʻor modellarini (HR-KPI, Agile, uzluksiz 

upskilling) amaliyotga joriy etish — mahalliy kompaniyalarning nafaqat ichki bozorda barqarorlikni 

saqlashi, balki xalqaro miqyosda ham global ustunlikka erishishini taʼminlovchi hal qiluvchi omil 

hisoblanadi. 

 

Foydalanilgan adabiyotlar roʻyxati: 

1. Yuz.uz sayti maʼlumotlari 

2. Prognozlashtirish va makroiqtisodiy tadqiqotlar instituti (PMTI) maʼlumotlari 

3. PMTI va Google korporativ hisobotlari  

4. Becker G.S. Human Capital: A Theoretical and Empirical Analysis. University of Chicago Press, 

1993. 

5. Schultz T.W. Investment in Human Capital. The American Economic Review, 1961. 

6. World Bank. Human Capital Project Reports. 

Annotatsiya 

Mazkur maqolada Oʻzbekiston oliy taʼlim tizimida taʼlim kreditlarining iqtisodiy ahamiyati 

tahlil qilingan. Taʼlim kreditlarining oliy taʼlim qamrovini kengaytirish, inson kapitalini rivojlantirish 

va yoshlarning taʼlim olish imkoniyatlarini oshirishdagi oʻrni yoritilgan. Shuningdek, taʼlim kreditlari 

hajmi va undan foydalanuvchilar sonining oʻsish dinamikasi tahlil qilinib, mavjud muammolar hamda 

ularni bartaraf etish boʻyicha taklif va tavsiyalar ishlab chiqilgan. 

Kalit soʻzlar: Taʼlim krediti, oliy taʼlim, inson kapitali, iqtisodiy rivojlanish, taʼlimni 

moliyalashtirish,taʼlim qamrovi. 

В данной статье анализируется экономическое значение образовательных кредитов в 

системе высшего образования Узбекистана. Подчеркивается роль образовательных кредитов 

в расширении охвата высшего образования, развитии человеческого капитала и повышении 

образовательных возможностей молодежи. Также анализируется динамика роста объема 

образовательных кредитов и числа их пользователей, разрабатываются существующие 

проблемы, а также предложения и рекомендации по их устранению. 

Ключевые слова: образовательные кредиты, высшее образование, человеческий 

капитал, экономическое развитие, финансирование образования, охват образования. 

 

This article analyzes the economic significance of educational credits in Uzbekistanʼs higher 

education system. The role of educational credits in expanding access to higher education, developing 

human capital, and increasing educational opportunities for young people is examined. The study also 

analyzes the growth dynamics of educational loans and the number of beneficiaries, identifies existing 

challenges, and proposes recommendations for improving the effectiveness of the educational credit 

system. 

Keywords: Educational credit, higher education, human capital, economic development, 

education financing, educational accessibility. 

 

Hozirgi kunda oliy taʼlim tizimini rivojlantirish, taʼlim sifati va qamrovini oshirish, har bir 

davlat uchun ustuvor vazifa hisoblanadi. Zamonaviy iqtisodiyotda iqtisodiy oʻsishga erishishda inson 

kapitali muhim ahamiyat kasb etmoqda. Shuning uchun, yoshlarning taʼlim olish imkoniyatini 

oshirish va taʼlim xizmatlaridan foydalanishini taʼminlash muhim.  

Soʻnggi yillarda Oʻzbekiston taʼlim tizimida tub islohotlar amalga oshirildi va bu davom 

etmoqda. Ushbu islohotlar natijasida talabalar soni va oliy taʼlimga qamrov hajmi sezilarli darajada 

oshdi. Lekin, kontrakt toʻlovlari mavjudligi baʼzi oilalar uchun moliyaviy qiyinchilik tugʻdirmoqda. 

Ushbu muammoni hal etishda taʼlim kreditlari muhim moliyaviy vosita boʻlib xizmat qilmoqda. 

Taʼlim kreditlari talabalarning oliy taʼlim xarajatlarini qoplash bilan birga, inson kapitaliga 

investitsiya qilish, malakali kadrlar tayyorlash va uzoq muddatli iqtisodiy oʻsishni 

ragʻbatlantirmoqda. 

Oʻzbekiston Respublikasi Prezidentining 2024-yil 27-maydagi “Oliy va professional taʼlim 

tashkilotlari talabalari va oʻquvchilariga byudjet mablagʻlari hisobidan taʼlim kreditini ajratish 

tartibini takomillashtirish” toʻgʻrisidagi PF-82-sonli farmoniga muvofiq, “2024-2025 oʻquv yilidan 

boshlab taʼlim kreditlarini ajratish tartibi takomillashtirildi. Unga koʻra, taʼlim kreditlari oliy va 

professional taʼlim tashkilotlarining faqat kunduzgi taʼlim shaklida tahsil olayotgan talaba va 

oʻquvchilariga ajratilishi belgilandi. Farmonga asosan, oliy taʼlim muassasalarining birinchi bosqich 

talabalari hamda professional taʼlim tashkilotlari oʻquvchilari kontrakt summasining toʻliq miqdorida 

taʼlim krediti olish huquqiga ega boʻldi. 

Shuningdek, ikkinchi va undan yuqori kurs talabalari uchun kredit ajratishda akademik 

oʻzlashtirish koʻrsatkichlari hisobga olinadigan boʻldi. Xususan, GPA koʻrsatkichi 3 va undan yuqori 

boʻlgan talabalar kontrakt summasining 100 foizi miqdorida, GPA 3 dan past boʻlgan talabalar esa 

kontrakt summasining 80 foizigacha boʻlgan qismiga taʼlim krediti olishlari mumkin” [1]. Mazkur 

oʻzgarishlar davlat byudjeti mablagʻlaridan samarali foydalanish, talabalarning oʻqishga boʻlgan 

masʼuliyatini oshirish hamda taʼlim kreditlari tizimining iqtisodiy samaradorligini kuchaytirishga 

xizmat qilmoqda. 

Shu bilan birgalikda, Oʻzbekiston Respublikasi Prezidentining 2022-yil 28-yanvardagi PF-60-

sonli “2022-2026-yillarga moʻljallangan Yangi Oʻzbekistonning taraqqiyot strategiyasi toʻgʻrisida”gi 

farmonida quyidagilar nazarda tutilgan: “Taʼlim sifatini oshirish va aholining taʼlim xizmatlaridan 

foydalanish imkoniyatlarini kengaytirish ustuvor vazifalardan biri sifatida belgilangan. Strategiyada 

fuqarolarni sifatli taʼlim bilan qamrab olish, inson kapitalini rivojlantirish hamda yoshlarning 

zamonaviy bilim va kasblarni egallashi uchun zarur shart-sharoitlar yaratishga alohida eʼtibor 

qaratilgan. Mazkur vazifalarni amalga oshirishda taʼlim kreditlari tizimi muhim moliyaviy mexanizm 

hisoblanadi. Taʼlim kreditlari aholining turli qatlamlari, ayniqsa moliyaviy imkoniyati cheklangan 

yoshlarning oliy taʼlim olish imkoniyatlarini kengaytirib, inson kapitaliga investitsiyalar hajmini 

oshirishga xizmat qiladi” [2]. 

Mazkur mavzu boʻyicha bir qator mahalliy olimlarimiz tadqiqot va izlanishlar olib borgan. 

Xususan, D. Gafurova “Oʻzbekiston Respublikasi Oliy taʼlim muassasalarida kredit taʼlim tizimini 

joriy etish istiqbollari” [3];  B. Usmonov va R. Xabibullayev “Oliy oʻquv yurtlarida oʻquv jarayonini 

kredit-modul tizimida tashkil qilish” [4] boʻyicha keng koʻlamli tadqiqotlar va izlanishlar olib 

borishgan. 

Taʼlim krediti-bu talabalarga oliy va professional taʼlim muassasalarida oʻqish bilan bogʻliq 

xarajatlarni qoplash maqsadida banklar tomonidan maʼlum muddatga va belgilangan shartlar asosida 

ajratiladigan mablagʻdir. Taʼlim kreditlarining asosiy vazifasi aholining oliy taʼlim olish 

imkoniyatlarini kengaytirish, taʼlim xarajatlari bilan bogʻliq moliyaviy toʻsiqlarni kamaytirish hamda 

inson kapitaliga investitsiyalarni ragʻbatlantirishdan iborat. Jahon amaliyotida taʼlim kreditlari oliy 

taʼlimni moliyalashtirishning samarali vositalaridan biri sifatida qoʻllanilib, yoshlarning sifatli taʼlim 

olishi va kelgusida mehnat bozorida raqobatbardosh mutaxassis boʻlib shakllanishiga xizmat 

qilmoqda. 

Amaldagi tartibga koʻra, davlat oliy, professional va kasb-hunar taʼlim muassasalarida tahsil 

olayotgan xotin-qizlarga taʼlim kreditlari foizsiz (0 foiz stavkada) ajratiladi. Erkak talabalar uchun 

esa taʼlim kreditlari Markaziy bankning asosiy stavkasiga bogʻliq holda, hozirgi sharoitda yillik 14 

foiz atrofida ajratilmoqda. 

Mazkur imtiyozning ijtimoiy ahamiyati katta hisoblanadi. Avvalo, u xotin-qizlarning oliy 

taʼlim bilan qamrovini oshirish, ularning kasbiy salohiyatini rivojlantirish va mehnat bozoridagi 

raqobatbardoshligini kuchaytirishga xizmat qiladi. Bundan tashqari, foizsiz taʼlim kreditlari 

oilalarning moliyaviy yukini kamaytirib, ijtimoiy tenglikni taʼminlashga yordam beradi. Taʼlim 

darajasining oshishi esa kelgusida aholi bandligi, daromadlari va turmush farovonligining 

yaxshilanishiga ijobiy taʼsir koʻrsatadi.  

 
1-rasm. 2019-2024-yillar oraligʻida ajratilgan taʼlim kreditlari hajmi [5]. 

 

1-rasmdagi maʼlumotlariga koʻra, 2019–2024-yillar davomida ajratilgan taʼlim kreditlari hajmi 

va undan foydalangan talabalar sonida barqaror oʻsish kuzatilgan. Xususan, 2019-yilda taʼlim 

kreditlari hajmi 100 mlrd soʻm atrofida boʻlgan boʻlsa, 2024-yilga kelib ushbu koʻrsatkich 2,2 trln 

soʻmdan oshgan. Bu esa besh yil davomida taʼlim kreditlari hajmi qariyb 22 barobar oshganligini 

koʻrsatadi. 

Shuningdek, taʼlim kreditlaridan foydalanuvchi talabalar soni ham sezilarli ravishda ortgan. 

Agar 2019-yilda kredit olgan talabalar soni 40 ming nafarga yaqin boʻlgan boʻlsa, 2024-yilda bu 

koʻrsatkich 500 ming nafarga yetgan. Bu esa taʼlim kreditlari tizimining yoshlar orasida ommalashib 

borayotganini va oliy taʼlim olish imkoniyatlarini kengaytirishda muhim vositaga aylanganini 

anglatadi. Ayniqsa, 2021-yildan keyin kredit hajmi va talabalar sonining keskin oshishi oliy taʼlim 

qamrovini kengaytirish, taʼlim kreditlarini ajratish tartibini soddalashtirish hamda davlat tomonidan 

qoʻshimcha imtiyozlarning joriy etilishi bilan izohlanadi. 2024-yilda kuzatilgan eng yuqori oʻsish esa 

taʼlim kreditlari tizimini takomillashtirishga qaratilgan islohotlarning amaliy natijasidir. 

Oʻzbekiston oliy taʼlim tizimida taʼlim kreditlari ijobiy dinamika koʻrsatayotgan boʻlishiga 

qaramasdan, tizimning samaradorligini cheklovchi bir qator tizimli muammolar mavjud. 

Birinchidan, qamrov doirasining torayishi muammosi kuzatilmoqda. “2024-2025 oʻquv yilidan 

boshlab, taʼlim krediti faqat kunduzgi taʼlim shaklida oʻqiydigan talabalarga ajratilishi belgilandi” 

[6]. Bu qaror sirtqi va kechki taʼlimda tahsil oluvchi, asosan, mehnat bozorida band boʻlgan yoki 

cheklangan moddiy imkoniyatga ega ijtimoiy guruhlarni moliyaviy qoʻllab-quvvatlash tizimidan 

chetlatdi. Bunday cheklov taʼlim imkoniyatlaridagi ijtimoiy tengsizlikni chuqurlashtirish xavfini oʻz 

ichiga oladi. 

Ikkinchidan, foiz stavkasining bozor konyunkturasiga bogʻliqligi moliyaviy barqarorlik xavfini 

keltirib chiqaradi. Ayni paytda, erkak talabalar uchun taʼlim krediti 14% miqdorida ajratilmoqda va 

Markaziy Bankning foiz stavkasiga bogʻliq. Iqtisodiy beqarorlik sharoitida bu koʻrsatkich talabalarga 

ortiqcha moliyaviy yuklanish yaratishi mumkin. 

Uchinchidan, kredit qamrovi samaradorligining pastligi eʼtiborni tortadi. “2024-yil birinchi 

choragida maʼlumotlar bazasida 141 ming nafar talaba roʻyxatga olingan boʻlsa-da, ulardan atigi 22 

151 nafari, yaʼni 15,7 foizi kredit bilan qamrab olingan” [7]. Bu koʻrsatkich axborot yetishmasligi, 

hujjatlashtirish murakkabligi hamda moliyaviy savodxonlikning yetarli emasligidan dalolat beradi. 

Toʻrtinchidan, kredit qaytarish tizimining mehnat bozori bilan uygʻunlashmaganligi 

bitiruvchilar uchun moliyaviy xavf tugʻdirishi mumkin. “Talabalar oʻqishni tugatganidan 7 oy oʻtib, 

asosiy qarzni 7 yil davomida qaytarishi shart” [8]. 

Yuqorida keltirilgan muammolarni bartaraf etish maqsadida quyidagi tavsiyalar ilgari surish 

mumkin: 

Daromadga bogʻliq qaytarish modelini bosqichma-bosqich joriy etish. Avstraliya va Buyuk 

Britaniya tajribasida bitiruvchi maʼlum daromad darajasiga yetgandagina kredit qaytarishni 

boshlaydigan tizim muvaffaqiyatli ishlaydi. Oʻzbekistonda ham mazkur model soliq maʼmuriyati 

tizimi bilan integratsiyalashtirilgan holda tatbiq etilishi mehnat bozorida yuzaga keladigan moliyaviy 

xavfni sezilarli darajada kamaytiradi. 

Kredit tizimining monitoring va axborot infratuzilmasini kuchaytirish. Oliy taʼlim 

muassasalarida kredit maslahatchilik xizmatini joriy etish, ariza topshirish jarayonini soddalashtirish 

va moliyaviy savodxonlik kurslarini oʻquv jarayoniga kiritish faol foydalanuvchilar qamrovini 

oshirishga xizmat qiladi. Oliy taʼlim muassasalarining sifat koʻrsatkichlari va kredit hajmini bogʻlash 

mexanizmini ishlab chiqish. Bitiruvchilarning ishga joylashish koʻrsatkichlari va taʼlim sifatini kredit 

ajratish hajmiga bogʻlash OTMlar oʻrtasida sifat raqobatini ragʻbatlantirishning samarali vositasi 

boʻlib xizmat qilishi mumkin. 

Umuman olganda, taʼlim kreditlari tizimini takomillashtirish uchun moliyaviy barqarorlik, 

ijtimoiy adolat va mehnat bozori talablari bilan uygʻunlikni taʼminlash asosiy strategik yoʻnalish 

boʻlib qolishi lozim. 

Xulosa oʻrnida shuni aytish mumkinki, taʼlim kreditlari Oʻzbekistonda oliy taʼlim qamrovini 

kengaytirish va inson kapitalini rivojlantirishning muhim moliyaviy vositasiga aylandi. Soʻnggi 

yillarda kreditlar hajmi hamda undan foydalanuvchi talabalar sonining keskin ortishi ushbu tizimning 

taʼlim olish imkoniyatlarini oshirishdagi ahamiyatini tasdiqlaydi. 

Shu bilan birga, kredit qamrovining cheklanganligi, foiz stavkalarining yuqoriligi va qaytarish 

mexanizmlarining ayrim kamchiliklari tizim samaradorligini pasaytirishi mumkin. Shuning uchun 

taʼlim kreditlarini takomillashtirish, ularning qulayligi va qamrovini oshirish orqali yoshlarning sifatli 

taʼlim olishini qoʻllab-quvvatlash hamda mamlakatning uzoq muddatli iqtisodiy rivojlanishiga 

xizmat qilish mumkin. 

Annotatsiya 

Ushbu tadqiqotda Xorazm viloyati misolida raqamli iqtisodiyotning mintaqaviy iqtisodiy 

samaradorlikka taʼsiri ekonometrik modellashtirish asosida baholandi. Tadqiqotda IKT xarajatlari, 

internet foydalanuvchilari ulushi va elektron tijorat hajmining yalpi hududiy mahsulot oʻsishiga 

taʼsiri koʻp omili regressiya modeli yordamida tahlil qilindi. 

Kalit soʻzlar: raqamli iqtisodiyot, mintaqaviy iqtisodiy samaradorlik, regressiya tahlili, IKT, 

elektron tijorat, yalpi hududiy mahsulot. 

 

В данном исследовании на примере Хорезмской области проведена оценка влияния 

цифровой экономики на региональную экономическую эффективность с использованием 

методов эконометрического моделирования. С помощью многофакторной регрессионной 

модели проанализировано влияние расходов на ИКТ, уровня интернет-пользователей и 

объёма электронной торговли на рост валового регионального продукта. 

Ключевые слова: цифровая экономика, региональная экономическая эффективность, 

регрессионный анализ, ИКТ,  электронная торговля, валовой региональный продукт. 

 

This study evaluates the impact of the digital economy on regional economic efficiency using 

the example of the Khorezm region. A multiple regression model was applied to analyze the influence 

of ICT expenditures, internet penetration, and e-commerce volume on regional gross product growth. 

